
tíðindi

Uppskotið hjá Tjóðveldi 
og Framsókn um stjórnar­
skipan Føroya, sum skuldi 
koma til viðgerðar fyri 
døgurða, er nú útsett til í 
morgin.

Løgtingsfundurin  varð 
niðurlagdur stutt fyri 
døgurða, tá greiða skuldi 
fáast á, hvussu atkvøðast 

skuldi um at fáa málið 
burturvíst. Fundurin lá 
stillur í meira enn hálvan 
tíma, og tá Jógvan á Lakju­
ni, tingformaður, tók fund­
in upp aftur boðaði hann 
frá, at málið er útsett til í 
morgin.

Tað ljóðaði eisini í tingi­
num, at Framsókn helst sá 

málið tikið aftur, men at 
Tjóðveldi strongdi á, at fáa 
tað lagt fyri tingið.

Hvussu er og ikki, 
verður uppskot tikl løg­
tingslóg um stjórnarskip­
an Føroya útsett til ting­
fundin í morgin.

Leo

Leo Poulsen

Eitt mál í Føroya Rætti í síðs­
tu viku varð tikið upp til 
dóms týsdagin.

Ein maður stóð ákærdur 
fyri í fleiri førum at hava 

brotið eitt polititilhald móti 
einari kvinnu, við at hava ring 
og sent smsboð til kvinnuna, 
hóast hann í mars í fjør hevði 
fingið polititilhald og bót fyri 
júst sama ágang.

Í grundbgevingini fyri 

dómin segði dómarin, Hanna 
Vang, at dentur var lagdur á, 
at hesi brotini vórðu framd 
beint eftir, at maðurin hevði 
fingið polititilhald, og at tað 
var próvfast, at uppringing­
arnar og smsboðini komu frá 

telefonunum hjá ákærda.
Dómarin segði, at vitnis­

frágreiðingin hjá kvinnuni 
var trúverdug, tó at hon ikki 
út í æsir mintist tíð og dag, 
nær hendingarnar fóru fram.

Um orsøkina til, at dóm­

urin gjørdist treytaður, segði 
dómarin, at seinastu úttalils­
ini hjá ákærda í rættinum 
høvdu sannført dómaran 
um, at ákærdi fór ikki at 
bróta polititilhaldið aftur.

Dómurin á 40 dagar er 

treytaður av, at ákærdi einki 
revsivert ger tey næstu tvey 
árini.

Báðir partar hava nú 14 
dagar at gera av, um dómurin 
skal kærast inn fyri Eystara 
Landsrætt.

Treytaður 
dómur fyri 
telefonágang
Hóast ákæruvaldið kravdi 40 dagar treytaleysa fongsulsrevsing fyri brot 
á polititilhald, valdi dómarin at gera 40 dagar langa dómin treytaðan

Málið um stjórnar­
skipan útsett

Kærarin onga 
viðmerking
Tað hevur leingi verið kent, 
at kært er um útfyllingina 
við havnarlagið á Tvøroyri, 
har Varðin Pelagic ætlar at 
byggja út.  

Kærustovnur Føroya 
upplýsir, at tað er Kári 
Thomsen, formaður í 
Føroya Náttúru- og Um­

hvørvisfelag, sum hevur 
kært útfyllingini.  Men 
hann hevur als ongar við­
merkingar til kæruna.  

- Kæran er undir við­
gerð, og eg havi einki at 
siga í málinum, meðan so 
er, sigur Kári Thomsen.  

Á Kærustovninum 

verður upplýst, at miðað 
verður fram ímóti at fáa 
fund í nevndini 1. mars.  Tá 
nevndin kemur saman, tek­
ur hon avgerð sama dag, 
verður sagt av Kærustovni 
Føroya.

Leo


